
REGLUGERÐ 

um afgreiðslutíma lyfjabúða. 

I. KAFLI 

Afgreiðslutími lyfjabúða í Reykjavík. 

1. gr. 

Lyfjabúðir í Reykjavík skulu vera opnar sem hér segir: 

Almennur afgreiðslutími skal vera: 
Mánudaga— föstudaga .................000 000 n sn kl. 9—18 

Í desember er lyfjabúðum heimilt að hafa opið umfram almennan afgreiðslutíma á sama 
hátt og almennar verslanir. 

Auk framangreinds afgreiðslutíma skulu tvær lyfjabúðir vera opnar saman eina viku í 
senn þannig: 

Mánudaga—föstudaga ..............00.2 0... nn nr kl. 18—22 
Laugardaga .................002 0... kl. 9—22 
Aðfangadag jóla og gamlársdag ............0... 00... 0 nr kl. 9—12 
Á helgidögum og almennum frídögum skal aðeins ein lyfjabúð vera opin á tímabilinu 

1022. 
Næturvarsla skal vera í einni lyfjabúð þannig: 
Mánudaga—föstudaga ...........00..000. 000... kl. 22— 9 næsta morgun 

Laugardaga ..............0.00 0... nn kl. 22—10 næsta morgun 
Helgidaga og almenna frídaga ....................... kl. 22— 9 næsta morgun 

Aðfangadag og gamlársdag .............0..00.0.000.. kl. 12—10 næsta morgun 
Árbæjar Apótek tekur hvorki þátt í vörslu á helgidögum, almennum frídögum né 
kvöld- og næturvörslu. Hins vegar skal það opið á laugardögum kl. 9—12. 

2. gr. 

Nánari reglur um skiptingu afgreiðslutíma milli lyfjabúða skv. 1. gr. setur ráðuneytið að 
fengnum tillögum Apótekarafélags Íslands, er þurfa þykir. 

II. KAFLI 

Afgreiðslutími lyfjabúða utan Reykjavíkur. 

3. gr. 
Almennur afgreiðslutími lyfjabúða utan Reykjavíkur skal vera sem hér segir: 
Mánudaga—föstudaga ..................0. 0000. 0 nn kl. 9—18 

Laugardaga ...................000. 00 kl. 9—12 

Aðfangadag og gamlársdag .................0.. 0000 0 nn kl. 9—12 

Í desember er lyfjabúðum heimilt að hafa opið umfram almennan afgreiðslutíma á sama 
hátt og almennar verslanir. 

4. gr. 

Ef sérstakar ástæður mæla með því og læknar á viðkomandi stað eru samþykkir er 
heimilt að haga almennum afgreiðslutíma á annan hátt en um getur í 3. gr. 

S. gr. 

Eftirtaldar lyfjabúðir skulu vera opnar til afgreiðslu umfram hinn almenna afgreiðslu- 

tíma skv. nánari ákvörðun ráðuneytisins: 
Akraness Apótek. Apótek Norðurbæjar, Hafnarfirði. 
Akureyrar Apótek. Kópavogs Apótek. 
Apótek Keflavíkur. Stjörnu Apótek. 
Hafnarfjarðar Apótek. Apótek Vestmannaeyja. 

6. gr. 

Á hinum almenna afgreiðslutíma er eftirtöldum lyfjabúðum heimilt að loka í hádegi allt 

að eina og hálfa klukkustund: 
Mosfells Apótek. Húsavíkur Apótek. 
Borgarness Apótek. Egilsstaða Apótek. 
Stykkishólms Apótek. Apótek Austurlands, Seyðisfirði. 
Patreks Apótek. Nes Apótek, Neskaupstað. 

Ísafjarðar Apótek. Hafnar Apótek. 
Apótek Blönduóss. Apótek Vestmannaeyja. 
Sauðárkróks Apótek. Rangár Apótek. 
Siglufjarðar Apótek. Ölfus Apótek. 
Dalvíkur Apótek. 

1. gr. 

Lyfjabúðir á Akureyri skulu annast neyðarvakt (kallvakt) að næturlagi til skiptis, eina 

viku í senn. 

8. gr. 

Lyfjabúðir skv. 5. og 6. gr. skulu afhenda lækni (vaktlækni) nauðsynlegan forða lyfja til 

notkunar í bráðri nauðsyn utan afgreiðslutíma viðkomandi lyfjabúðar. 

9. gr. 

Ráðuneytið gefur út auglýsingu um afgreiðslutíma lyfjabúða á hverjum einstökum stað 

skv. reglugerð þessari. Viðkomandi lyfsali sækir um það skriflega til ráðuneytisins, ef hann 

óskar að njóta heimildar 4. og 6. gr. og skal hann jafnframt afla þeirra gagna sem 
nauðsynleg eru að mati ráðuneytisins skv. 4. gr. 

III. KAFLI. 

Almenn ákvæði og gildistaka. 

10. gr. 
Ef farsóttir ganga getur ráðuneytið mælt svo fyrir samkvæmt tillögum landlæknis og að 

höfðu samráði við Apótekarafélag Íslands að fjölgað verði afgreiðslutímum skv. 1. og 5. gr. 
og aukið starfslið eftir þörfum. 

11. gr. 

Taka skal sérstakt afgreiðslugjald (söluskattur innifalinn), er sé sama upphæð og 

afhendingargjald lyfseðilsskyldra lyfja skv. lyfjaverðskrá II, eins og það er hverju sinni, fyrir

að afgreiða hvern einstakling á næturvörslu í Reykjavík (þ. e. á tímabilinu kl. 22—9 eða 10 
eftir því sem við á), en annars staðar utan almenns opnunartíma, sbr. 3. gr. 

Gjald þetta má ekki innheimta, þegar um er að ræða afgreiðslu samkvæmt lyfseðli, sem 
greinilega er auðkenndur þannig, að hann skuli afgreiða þegar í stað og í næturvörslu (t. d. 
nocte). 

12. gr. 
Reglugerð þessi, sem sett er skv. 20. gr. laga um lyfjadreifingu nr. 76 21. maí 1982, 

öðlast gildi við birtingu. 
Jafnframt falla úr gildi reglugerð um afgreiðslutíma lyfjabúða í Reykjavík nr. 166/1972 

með síðari breytingu nr. 611/1981 og reglugerð um afgreiðslutíma lyfjabúða utan Reykjavík- 
ur nr. 305/1972. 

Heilbrigðis- og tryggingamálaráðuneytið, 13. janúar 1983. 

F. h. rr. 

Jón Ingimarsson. 

Ingolf J. Petersen. 

REGLUGERÐ 

um breytingu á reglugerð nr. 519 14. desember 1979 um skipan gjaldeyris- og viðskiptamála. 

1. gr. 

Fyrri málsgr. 3. gr. reglugerðarinnar orðist svo: 
Ráðuneytið skipar samstarfsnefnd um framkvæmd gjaldeyrismála, er skipuð skal fimm 

mönnum, formanni, sem sé fulltrúi ráðuneytisins, fulltrúa Seðlabankans og einum fulltrúa 

frá hverjum gjaldeyrisviðskiptabanka. Skal kostnaður af starfi nefndarinnar greiddur af 

leyfisgjöldum, sbr. 5. gr. Starfsemin er undir yfirstjórn ráðuneytisins. 

2. gr. 

20. gr. reglugerðarinnar orðist svo: 

Í lánanefnd eiga sæti 8 fulltrúar tilnefndir af viðskiptaráðuneytinu, fjármálaráðu- 

neytinu, Seðlbankanum, gjaldeyrisviðskiptabönkum, Framkvæmdastofnun ríkisins og Þjóð- 

hagsstofnun. Formaður nefndarinnar er fulltrúi viðskiptaráðuneytisins, en umsóknir um 

lántökuheimildir skulu sendar viðskiptaráðuneytinu. 

3. gr. 

Reglugerð þessi, sem er sett skv. lögum nr. 63 31. maí 1979 um skipan gjaldeyris- og 

viðskiptamála og lögum nr. 10 29. mars 1961 um Seðlabanka Íslands, öðlast þegar gildi. 

Viðskiptaráðuneytið, 18. janúar 1983. 

Tómas Arnason. 

Þórhallur Ásgeirsson.


